
“Papara mobuke zaHompa zoyinamwenyo o 

rese eyi azi tanta. Pweyi yinamwenyo 

patupu esi ngasi zumbana, ako hena kutupu 

esi ngasi dira kukara nosikwawo. HOMPA 

yige nga yi panga asi yimo ngayi kara; age 

mwene yige nga yi pongaika.” 

JESAYA 34:16 

 

 

 

 

 

 

Bibeli buke zaKarunga. Osetupapare 

ntani turese eyi azi tanta. 

“Nkenye etjangwa, eli za retesa po Mpepo 

za Karunga, kwa kara nomulyo gokuronga 

usili. Alyo kukorangeda nokupukurura 

nokurongesa uhungami, asi muntu 

gwaKaraunga mokulimburukwa kwalyo, a 

sikilire mo, age a fire kurugana yirugana 

nayinye yoyiwa.” 

2 TIMOTEUSA 3:16-17 

 

 

 

 

 

 

Nayinye yomoBibeli kwatunda 

kwaKarunga. 

“Pwanare Karunga nga uyungisa 

ozinyakurwetu rorunzi nomononkedi peke-

peke motuna tovaporofete.” 

VAHEBELI 1:1 

 

 

 

 

 

 

Karunga kuhuyunga nose kupitira 

movaporofete womoBibeli. 

“Yeeyi asi kutupu uporofete ou wa wiza po 

keharo lyomuntu. Nye vantu ava ngazi 

gendesa Mpepo zoKupongoka, yiwo ngava 

uyunga yokutunda kwaKarunga. 

2 PETURUSA 1:21 

 

 

 

 

 

 

Vantu woKupongoka kuhuyunga 

nonkango daKarunga ava azigendesa 

Mpepo zoKupongoka. 

“…Huguvareni mwaHOMPA Karunga gweni, 

likorerereni. Huguvareni eyi va mu tantera 

vaporofete vendi, makura tomu ragopa” 

2 HISTOLI 20:20 

 

 

 
 

 

 

Kwatutantera asi tupure nonkango 

dovaporofete. Morwa edi Nonkango ado 

nonkango daKarunga. 

“Nye age ta mu limburura asi: ‘Kwatjanga va 

tjanga asi, ‘Muntu kapi a paruka komboroto 

zelike, muntu kuparuka kwankenye nkango 

ezi azi tundu mokana kaKarunga’’”. 

MATEUSA 4:4 
 

 

 

 

 

 

 

 

 

 

 

Twahepa kuparuka mwankenye nkango 

ezi azitundu mokana Karunga. 

“Awo makura tava litantere asi: ‘Ngapi tupu 

omu kadi hwama nomutjima detu apa ka 

uyunga nose monzira, a tu fwatwire 

matjangwa?’” 

RUKASA 24:32 

 

 

 

 

 

 

Nonkango daKarunga kuninkisa 

nomutjima detu dihwame ne 

mwarwendi. 

“Nonkango doge kwa hungamenena, ano 

mukureli goge ko, kwa di hara.” 

MAPISAROME 119:140 

 

 

 

 

 

 

Ngovakriste tatuhara nonkango 

donongwa daKarunga. 

“Nonkango doge uzera wokupitisira nge, 

uzera womonzira zange.” 

MAPISAROME 119:105 

 

 

 

 

 

 

Nonkango daKarunga kupitisira ado 

uzera kwetu mouzuni ou. 

“Ove kuna uyungisa nge, nye ame nina 

purakene nkenye nkango. Ame koge na 

hama, ove HOMPA Karunga Munankondo. 

Ano nonkango doge kuna zwida mutjima 

gwange epemburo nehafo.” 

JEREMIYA 15:16 

 

 

 

 

 

 

Kuresa nokupurakena kwankenye 

nkango zaKarunga ado tadituzwida 

ruhafo. 

“Walye omu gwederere po nampili nakauke 

kweyi nina kumupangera ndi asi mu guse ko 

Yuma. Sikiseni mo nompangera daHOMPA 

Karunga gweni, edi na mu pe.” 

DEUTERONOMIUM 4:2 

 

 

 

 

 

 

Walye ogwedako ndi oguseko yuma 

kononkango da Karunga. 

“Tambureni uhwi weparu u kare ekoli lyeni, 

ano nonkango daKarunga edi azi mu pe 

Mpepo, di kare rufuro rweni.” 

VAEFESO 6:17 

 

 

 

 

 

 

Nonkango daKarunga rufuro 

ropampepo. Ado sirwiso sovakriste 

kononzo. 

“Nye vantu vamo kwa kere vanambili, 

kupitakana womoTesaronika; awo 

nonkango kwa di tambwire nawa-nawa, 

awo hena ngava konakona nkenye ezuva 

matjangwa, va dive yininke eyi nsene asi 

yimo sili.” 

YIRUGANA 17:11 

 

 

 

 

 

Twahepa kulironga Bibeli nkenye ezuva. 

Asi tuheteke nsene pweli ogu 

anakuudisa ndi tarongo tudive asi usili 

anakuronga ndi hawe. 

“Ove hena hawa tunda unona woge, 

matjangwa gokupongoka wag a diva, aga 

aga ku pe ukonentu, o paruke pokupura 

Jesus Kristusa.” 

2 TIMOTEUSA 3:15 

 

 

 

 

 

 

Bibeli kutulikida asingapi omunatu 

zowoka. 

“Nkenye eyi va tjangera momatjangwa, kwa 

yi tjangera asi yi tu ronge. Kwa yi tjangera 

asi tu kare nehuguvaro eli ali tundu 

medidimiko nehengagwido.” 

VAROMA 15:4 

 

 

 

 

 

 

Nayinye yo moBibeli kwayi tjangera 

yituronge ose. 

“Age ta tameke kuvafwatwilira 

momatjangwa nagenye yininke eyi ya mu 

hamena, kutundilira kwaMosesa dogoro 

kovaporofete navenye.” 

RUKASA 24:27 

 

 

 

 

 

 

Nayinye yo moBibeli kwahamena kwa 

Jesusa. 

“Nkango yizo za hovere kukara po. Ano ozo 

Nkango kwa kere naKarunga, ano Nkango 

yizo Karunga…. Nkango yiyo za kara muntu, 

makura yiyo za tungire mokatji ketu. Ose 

yiyo twa mona uyerere wendi, awo yiwo 

uyerere waMunwaKarunga a huru ou ga 

gwana mwaGuhwe, age ana zura nkenda 

nosili.” 

JOHANESA 1:1, 14 

 

 

 

 

 

 

Jesus yigenkango zo mwenyo zaKarunga. 

“Nye eyi kwa yi tjangera, mu pure asi Jesus 

yige Kristusa, MunwaKarunga, ano 

mokupura mu karere mo nomwenyo 

medina lyendi.” 

JOHANESA 20:31 

 

 

 

 

 

Nayinye yomoBibeli kway tjangera asi 

tuvhure kupura Jesus asiyige Kristusa 

ntani munwa Karunga.  

Ntani mepuro lye tu mwendi tuvhure 

kukara nomwenyo. 

